CELEBRACION EN OS COTOS
3-4 de maio do 2025
III SEMANA DO TEMPO DA PASCUA

NON MAIS §.1
VIOLENCIA
DE XENERO

Os CoT0Ss COA IGUALDADE VERDADEIRA DAS PERSOAS,

COS POBOS QUE SOFREN INXUSTIZA E ABANDONO,
COS REFUXIADOS E MARXINADOS DA SOCIEDADE,
COA NATUREZA MALTRATADA,

E SEMPRE SEMENTANDO PAZ

1.- ENCONTRO DA COMUNIDADE

(tod@s de pé) @ monitor/a esta na sé

SAUDO DE BENVIDA
74 n°l A Cristo cantamos

Celebrante:

Benvidos sexamos todos a esta celebracion.
Reunimonos para compartir en comunidade a nosa fe no
nome do Pai, do Fillo e do Espirito Santo.

Seguimos a celebrar a Pascua con Xesus, e desta vez
aparécese 4 beira do lago para atoparse cos apdstolos.
Quere estar con eles, comer con eles, e falar con eles.

El continia a camifiar con nds pero convidanos a
sermos nos os que pofilamos os medios para facelo
presente no medio das mulleres e homes de hoxe.

A ledicia que quere transmitir a celebracion desta
Pascua € a de sabérmonos homes e mulleres que seguen
a mensaxe de Xesus. Sabémonos nas mans dun Deus
amor que comparte connosco a satisfaccion de vivir cara
aos demais con esperanza e ilusion.

Por isto mesmo non queremos pechar os ollos as duras
realidades da vida: non os pechamos a violencia que nos
escandaliza, non os pechamos ao dificil que é ser nai
nestes tempos para moitas familias ainda que hoxe
celebremos o dia da nai.



ACTO PENITENCIAL
Celebrante: A nosa vida estd chea de escuridades que
non nos deixan camifiar alegres e pesan no noso
corazon. Para poder ser luz da Pascua de Xestis
temos que pedir perdon e comprometernos:

Monitor/a

v Polas veces que estamos angustiados, perdemos a
esperanza, e non somos luz )
PERDOANOS, SENOR, E DANOS A TUA LUZ

v" Polas veces que soamente miramos por nds mesmos
e esquecemos aos demais ) )
PERDOANOS, SENOR, E DANOS A TUA LUZ

v Polas veces que non somos capaces de dar amor e
carifio a quen o precisa, € pechamos os ollos e as
mans a quen espera de nds
PERDOANOS, SENOR, E DANOS A TUA LUZ

Celebrante: Deus, Pai agarimoso, ten piedade de nos,
dos que teiien un lugar no noso corazon e na nosa
vida, dos que se atopan sos e necesitados de amor, a
todos nos concede o Sefior a sua luz e nos leva d vida
eterna. Amén.

A n°3 Gloria

ORACION PROPIA DO DIA
Celebrante: Rematamos a primeira parte da
celebracion presentando no silenzo o que rebule no
noso interior. Facémolo doidos con tanta violencia,
e facémolo tamén cheos de agradecemento para con
todas as nais.
(Silenzo)

Celebrante: Deus de eterna misericordia, que se
alegre sempre o teu pobo ao verse anovado e
rexuvenecido no espirito.

Fai que os que agora nos alegramos por ter
recobrada a dignidade de fillos e fillas, poidamos
agardar con esperanza certa o dia glorioso da
resurreccion, por Cristo, Noso Sefior. Amén.

2.- PROCLAMACION DA
PALABRA DE DEUS

a palabra de Deus proclamase dende o ambo6n

(sentad @s)

Celebrante: O texto que hoxe proclamamos do libro
dos feitos dos apostolos vainos amosando que os
primeiros cristians non esconden a Pascua. A
vivencia da fe [évaos ao anuncio de Cristo
Resucitado.

Logo o evanxeo preséntanos o encontro do
Resucitado cos apdstolos d beira do lago de Galilea.
Atopanse compartindo pan e peixe. Escoitemos e
sintdmonos invitados d Pascua con Cristo.

Leccionario I-C pdx 136 Feit 5, 27-32.40-41 LECTURA

LECTURA DO LIBROS
DOS FEITOS DOS APOSTOLOS
Daquela o xefe dos sacerdotes interrogou aos
apostolos:
- Expresamente vos mandamos que non ensindsedes
nese nome, e vos enchestes Xerusalén coa vosa doutrina.
V6s queredes botar sobre nosoutros o sangue dese home.

Pedro e os apdstolos responderon:

- Compre obedecer a Deus antes que aos homes. O Deus
de nosos pais resucitou a Xesus, a quen vOs matastes
colgandoo dun madeiro; pois a este enxalzouno Deus coa
sua dereita, facéndoo Xefe e Salvador, a fin de lle
outorgar a Israel a conversion e o perdon dos pecados. E
nds somos testemufias destas cousas e tamén o Espirito
Santo, que Deus d4 aos que o obedecen.

Enton chamaron polos apostolos, e, despois de os
azoutar, ordenaronlles que non falasen no nome de
Xesus, e deixaronos ir. Eles sairon de diante do consello
moi alegres de resultaren dignos de sufrir por mor do
Nome do Senor.

Palabra do Senor

(en pé) Leccionario I C ,pdx 140 Xn 21, 1-14 EVANXEO
PROCLAMACION DO SAN:l’O EVANXEO
SEGUNDO XOAN
5

Daquela, aparecéuselles outra vez Xesus aos seus
discipulos onda o lago de Galilea. Foi deste xeito:

Estaban xuntos Simon Pedro, Tomé, Natanael o de
Cana de Galilea, os do Zebedeo, e mais outros dous
discipulos seus. Simon Pedro dixolles:

- Vou pescar.

Eles contestaron:

- Imos nos contigo tamén.

Sairon, e subiron a bordo. Pero aquela noite non
colleron nada. Xusto cando acababa de romper o dia,
presentouse Xesus na ribeira do lago. Pero non se
decataron os discipulos de que era Xesus.

Xesus preguntoulles:

- Rapaces, tedes algo que comer?
Eles responderon:
- Non.

Dixolles enton:

- Largade a rede por estribor e atoparedes.

Eles largarona, e xa non podian subila a bordo, de tanto
peixe. Daquela, aquel discipulo a quen amaba Xesus
dixolle a Pedro:

- E o Seiior.

Enton Simén Pedro, ao escoitar que era o Sefor,
cinguiu o vestido -pois estaba espido- e botouse ao mar.

Os outros discipulos chegaron no bote, porque non
estaban lonxe de terra sendn a menos de cen metros,
remolcando o aparello cos peixes.

Cando vararon en terra, viron que habia unhas brasas
cun peixe enriba, € mais pan.

Xesus dixolles:

- Traede peixes dos que acabades de coller.

Simon Pedro subiu ao bote e arrastrou para terra a rede
chea de cento cincuenta e tres peixes grandes; e, con
seren tantos, non rachou.

Xesus dixolles:

- Vinde comer.

Ningun dos seus discipulos se atrevia a preguntarlle: ti
quen es?, sabedores de que era o Sefor.

Foi Xesus, colleu o pan e déullelo, e igualmente o
peixe.

Esta foi a terceira vez que Xesus se manifestou aos
seus discipulos resucitado de entre os mortos.

Palabra do Senor

gardamos uns instantes de silenzo para acoller
a palabra no corazén

(en pé) ACOLLIDA DA AUGA

Celebrante: Fixemos memoria do noso bautismo na
celebracion da vixilia pascual. Ali compartiamos a
auga de toda a comunidade de Os Cotos, e agora
aqui ante a auga de vida que nos une en parroquia,
queremos lembrar os compromisos, queremos
sentirnos confiados en Deus, queremos ser exemplo
de optimismo e ilusion.

(sentad @s)

Celebrante Agradecémoslle a Deus os dons da vida cos

que El nos agasalla, e facémolo dicindo:

BENDITO SEXAS POR SEMPRE SENOR

Monitor/a
*  Deus creador de todas as cousas, que pola auga e o
espirito, nos fixeches renacer 4 vida do evanxeo
* Xesus, Ti que convidaches 4 primeira comunidade a
ser testemufia anunciando o evanxeo a todas as xentes
*  Espirito Santo, que fas renacer 4 Igrexa polo alento da
Pascua, e que nos convidas a ser auga viva

RENUNCIAMOS AO MAL
Celebrante Neste tempo da Pascua, deixdndonos
alumar pola luz da fe que recibimos no bautismo,
renunciamos ao mal, porque queremos facelo mellor.
Monitor/a
o  Renunciades a crervos superiores aos outros; isto
¢: a calquera clase de abuso, discriminacion, orgullo,
egoismo e desprezo?
Si, renunciamos
o  Renunciades a calar diante das inxustizas e as
necesidades das persoas e dos pobos, por covardia,
preguiza, comodidade e vantaxes persoais?
Si, renunciamos
o  Renunciades aos criterios € comportamentos que
fan do difieiro a aspiracion mdis grande da vida, e que
aprecian a liberdade persoal e o individualismo por enriba
da responsabilidade social e da comunidade?
Si, renunciamos



PROFESION DA FE
Celebrante Neste tempo da Pascua, deixdndonos quecer
d beira do RESUCITADO compartimos o credo
dicindo SI CREEMOS
Monitor/a:
Credes en Deus,
Pai e Nai de todos os homes e mulleres,
que nos agarima nas suas mans
e que conta con nods para mellorar a vida?
SI CREEMOS

Credes en Xests, o seu Fillo Benquerido,
sempre atento para dar unha man,
e que nos quere dando vida 4 Pascua
co noso bo facer de cada dia?
SI CREEMOS

Credes no Espirito Santo,

que nos alenta esperanza para sonar irmandade,

que nos alenta forza para doernos coa violencia,

que nos alenta paz para sementala por toda a Terra?.
SI CREEMOS

Credes na Igrexa,
unha Igrexa que se fai crible en comunidade,
acolledora, respectuosa e coidadora da terra
e da vida de todas as mulleres e homes
que non contan para ninguén?
SI CREEMOS

ORACION UNIVERSAL
Celebrante: Irmdns e irmds, invoquemos agora a Cristo

que nos convoca a amar a todos; oremos dicindo
SENOR DA VIDA, ESCOITA A NOSA ORACION

Monitor/a:

v" Pidamos pola Igrexa, para que non se deixe levar
das rutinas, e non tefia medo a renovarse na vida do
Resucitado. Oremos

v' Pidamos polas persoas que non poden vivir
libremente a fe. Oremos

v' Pidamos polas persoas que non se atreven a nada,
que se contentan co que hai, e que xa non sofian con nada
a mellorar. Oremos

v' Pidamos pola igrexa, para que esta Pascua nos leve
a ser sempre comunidade de PAZ e esperanza cos que
sofren e choran en Gaza, as terras nas que Xesus viviu a
sua Pascua. Oremos

v"  Pidamos por todas as nais, para que sigan dando
exemplo de confianza e amor. Oremos

Celebrante: Seiior Xestuis, que saibamos recofiecerte na
asemblea dos irmdns e irmds, pedimoscho a ti que
vives e reinas Resucitado por sempre eternamente.
Amén

3.- OS SIGNOS DA COMUNON
CON DEUS E COA COMUNIDADE

NOSO PAI
Celebrante: Rezamos xuntos, pedindo ao Pai o don de
amar ao xeito do seu Fillo Resucitado. Recemos con

sinceridade o que temos aprendido en Xesus:
NOSO PAI ...

SIGNO DA PAZ

Celebrante: A invitacion que nos fai Xests de botar as
redes para pescar, é o sentirnos convidados a ofrecer
aos demais o mellor de nés mesmos, é poiier 0 noso
esforzo para ir construindo comunidades libres, sen
medo, comprometidas. E facer camifio d paz do
Resucitado, unha paz que nos compromete. Sexamos
hoxe e sempre homes e mulleres de paz.

11

COMUNON

Celebrante: Pola man dos apostolos facianse moitos
signos e aquela primeira comunidade botaba a
andar. N6s compartimos unha mesa en comunidade
como signo dunha vida toda ela compartida, no que
temos, no que somos, no que amamos, No que
valemos. Ditosos nos convidados a esta festa da
Pascua do Seiior.

Serior, eu non son merecente de que entres no meu

Jogar, mais unha palabra tiia abonda para me salvar

\\\\\\\\\\\\\\\\\\\\\\\\\\\\\\\\\\\\

ORACION FINAL
Celebrante:  Sefior, mira con bondade ao teu pobo; ti
que o renovaches con estes misterios pascuais, fainos
chegar 4 gloria da Resurreccion, da man de Xesucristo,
noso Sefior. Amén

Avisase das misas (ver folla do mes)

Que teiiamos unha boa PASCUA,
e o Seiior nos bendiga 7,
nos garde de todo mal
e nos leve ao seu fogar
de vida eterna. Amén
Podémonos ir en paz.
Damoslle grazas a Deus

